kultura

Neanderthal gizakiar1 buruzko aurkikuntza
berriak aurkeztuko ditu Arsuagak Donostian

Aranzadi elkarteak etzi abiaraziko ditu arkeologiari buruzko jardunaldiak

Lorea Agirre / Donostia
|
Arkeologia bere esanahi
zabalenean hartuta,
Aranzadi elkarteak egita-
rau oparo eta interesga-
rria apailatu du datozen
astetarako. Juan Luis
Arsuaga paleoantropolo-
goak etzi abiaraziko du
zortzi hitzaldiko ziklo
hori. Ekain, Irikaitz, lturri-
txiki eta Besagaingo
aztarnategiak izango dira
hizpide jardunaldi horie-
tan, besteak beste.

JUAN LUIS ARSUAGA paleo-
antropologoa buru-belarri
sartuta dabil Neanderthal
gizakiaren ikerketan. Nola
bizi ziren, hizkuntzarik ba ote
zuten, garaikide izan ziren
Cro Magnon gizakiarekin
harremanik izan ote zuten
eta zergatik desagertu ziren
argitzea da Arsuagaren kezka
nagusia. Eta ziurrenik gai
horixe bera da antrapologian
une honetan dagoen eztabai-
darik biziena.

Arsuagak Atapuercako az-
tarnategian du ikerketa gu-
nea. Aztarnategi hori da Eu-
ropako garrantzitsuena, izan
ere lehen gizaki europarra
ikertzeko aztarna gehien aur-
kitu den lekua da. Arsuagak,
bere lan talderarekin batera,
teoria berriak ekarri dizkio
antropologiari Atapuercan
eginiko ikerketetan ateratako
ondorioetatik. Horietan ga-
rrantzitsuena Homo Anteces-
sor izeneko gizakiaren aurki-
kuntza izan da, zeina Euro-

GARI GARAIALDE

Juan Luis Arsuaga, Atapuercaren inguruan iaz Tolosan zabaldu zen erakusketan.

Hizlaria Gaia Eguna
Juan Luis Arsuaga Neanderthal gizakia otsailak 25
Jexux Altuna Ekaingo erreplika martxoak 1
Alvaro Arrizabalaga Irikaitz aztarnategia martxoak 1
Jose Antonio Mujika Trikuharriak martxoak 8
Xabier Pefalver Besagaingo herria martxoak 15

Milagros Esteban

Kostaldea antzinaroan

martxoak 22

Alex Ibariez

Nekropoliak Gipuzkoan

martxoak 29

Ana Benito

Iturritxiki aztarnategia

apirilak 4

Beatriz Herreras

Arkeologia industriala

apirilak 12

pako lehenengo gizakia izan
zela frogatu baita.
Arsuagaren aburuz Ata-
puercan bizi zen Neanderthal
gizaki berbera izan zatekeen

Lezetxikin (Arrasaten) bizi ze-
na.

Azkenaldian teoria desber-
din anitz dago Neanderthal
gizakiaren inguruan. Berrie-

netako batek dio Cro Magnon
gizakiarekin (gizaki moder-
noa) nahastu zela eta horren
frogagarri Portugal hegoalde-
an aurkitu den lau urteko
ume baten hezurdura ager-
tzen dute. Teoria horien guz-
tien gainean hitz egingo du
Arsuagak, etzi, Aranzadi
elkartearen Donostiako egoi-
tzan, 19:30etatik aurrera.

Ordu eta leku berean izan-
go dira datozen asteetan bes-
te zazpi hitzaldi ere. Horien
artean aipagarri dira Jexux
Altunak Ekaingo kobazuloa-
ren erreplikaren gainean eta
Alvaro Arrizabalagak Irikai-
tzeko aztarnategi garrantsi-
tsuaren inguruan emango
dituztenak.

|

|

ASTEAZKENA,
2000-KO
. OTSAILAK
Blues gauak Bilbon 23
eta Onatin, Tam *
White eta Brian
Kelocken eskutik

Bihar Euskaldunan
ariko dira eta etzi
Oriatiko Gaztelekun

Erredakzioa / Bilbo
<
TAM WHITE bluesman
eskoziarrak joan den irai-
lean argitaratutako The
Crossing diskoa aurkeztu-
ko du egunotan Euskal
Herrian, Brian Kellock
piano jolea lagun. Bihar
iluntzeko 20:00etatik
aurrera Bilboko Euskal-
duna jauregian ariko dira,
eta etzi, berriz, Oflatiko
Gaztelekun 22:30etan
hasita.

Askoren iritziz Whiteren
disko onena da The Cros-
sing. Lan horretan jazz
klasikoen interpretazio
pertsonalak, egungo pop
gaienak eta beste zenbait
konposizio uztartu ditu.

Bilakaera bikaina

Whitek 50 urte ditu, eta
horietatik gehienak musi-
ka munduan eman ditu.
60ko hamarkadan Boston
Dexters taldearekin aritu
zen Edinburgeko klube-
tan, eta handik Londrese-
ra egin zuen jauzi. The
Dexters talde birmolda-
tuarekin Europan zehar
aritu zen. 80ko hamarka-
dan rhythm & blues talde
ospetsua izatera iritsi
ziren eskoziarrak.

Azken urteotan musi-
kan ez ezik zineman eta
telebistan ere egin du lan
Whitek. Esaterako, Brave-
heart filmean MacGregor
klanaren buruzagiarena
egin zuen.




